Қазақстандық оқу-ағарту, ғылым және жоғары білім қызметкерлері салалық кәсіподағының 2025 жылғы жұмыс нәтижелері туралы 
ҚЫСҚАША АҚПАРАТ

2025 жылы Қазақстандық оқу-ағарту, ғылым және жоғары білім қызметкерлерінің салалық кәсіподағы Орталық комитеті және оның мүшелік ұйымдары өз қызметін Кәсіподақтың XV Съезімен бекітілген 2024-2029 жылдарға арналған Бағдарламалық құжатын іске асыруға, сондай-ақ оқу-ағарту, ғылым және жоғары білім салалары қызметкерлерінің әлеуметтік және еңбек құқықтары мен кәсіби мүдделерін қорғау жөніндегі жарғылық міндеттерді орындауға бағыттады.
Есепті кезеңде әлеуметтік-еңбек қатынастарын дамыту, қызметкерлерді құқықтық және әлеуметтік қорғау, еңбекті қорғау және еңбек қауіпсіздігін қамтамасыз ету, кәсіподақ құрылымын ұйымдастырушылық нығайту мәселелері Кәсіподақ органдарының басым бағыттары ретінде айқындалды.

ҰЙЫМДАСТЫРУШЫЛЫҚ НЫҒАЙТУ
Мүшелік база Кәсіподақ қызметінің негізгі іргетасы болып қала береді. Осыған байланысты кәсіподақ мүшелігін ынталандыру мәселелері әрқашан өзекті. Бұл бағыттағы жұмыс Кәсіподақтың оң имиджін қалыптастыруға, Кәсіподаққа деген сенімді арттыруға және қызметкерлердің құқықтарын қорғауда нақты нәтижелерді көрсетуге бағытталды.
Кәсіподақтың ұйымдық құрылымы төмендегідей:
• облыстық деңгейде, сондай-ақ Астана қаласы мен республикалық маңызы бар Алматы және Шымкент қалаларында 22 кәсіподақ ұйымы;
• облысқа бағынысты 193 аудандық және қалалық филиал;
• 8 716 бастауыш кәсіподақ ұйымы.
Кәсіподақ мүшелерінің жалпы саны 600 мыңнан аса адамды құрайды.
Орталық комитеттен бастап бастауыш ұйымдарға дейінгі барлық деңгейлердің үйлесімді қызметі қабылданған шешімдердің орындалуын тұрақты мониторингілеу жүйесі, нормативтік-құқықтық базаны жетілдіру және ұйымдастырушылық нығайту бойынша жүйелі шаралар арқылы қамтамасыз етіледі.

ҚЫЗМЕТКЕРЛЕРДІҢ ҚҰҚЫҚТАРЫ МЕН ЗАҢДЫ МҮДДЕЛЕРІН ҚОРҒАУ
Тәжірибе көрсеткендей, Кәсіподаққа мүшелікке ынталандыратын негізгі факторлардың бірі – кәсіби мәселелер бойынша білікті құқықтық көмек алу, қиын өмірлік жағдайларда нақты қорғанысқа ие болу мүмкіндігі.
Осы мақсатта Кәсіподақта орталықтандырылған штаттық құқықтық қызмет тұрақты жұмыс жасайды.
2025 жылғы жұмыс нәтижелері:
• Кәсіподақ мүшелерінен түскен 36 633 өтініш қаралды және шешімін тапты;
• келісу комиссияларында 534 жағдайда көмек көрсетілді;
• соттарда 89 іс бойынша өкілдік қамтамасыз етілді;
• заңсыз жұмыстан шығарылған 41 қызметкер жұмысқа қайта орналастырылды.

ҚОҒАМДЫҚ БАҚЫЛАУ
Қоғамдық бақылау еңбек құқықтарын қорғаудың ең тиімді тетіктерінің бірі ретінде жүзеге асырылды. 
Есеп беру жылында еңбек заңнамасының сақталуына 4 030 тексеру жүргізіліп, 6 631 заңбұзушылықтар анықталды, оның ішінде:
• 1 466 – еңбекақы төлеу;
• 2 160 – еңбек қатынастарын ресімдеу;
• 947 – жұмыс және демалыс уақыты режимін бұзушылықтарға қатысты.
Кәсіподақ органдарының талабы бойынша Кәсіподақ мүшелеріне заңсыз ұсталған немесе төленбей қалған 1 595 673 057 теңге көлеміндегі қаражат қайтарылды.
Құқықтық қызметтің экономикалық тиімділігі – 4 548 862 488 теңге.
Кәсіподақ еңбек және әлеуметтік-экономикалық қатынастар мәселелері бойынша мемлекеттік органдардың нормашығармашылық қызметіне белсенді қатысып, салалық министрліктермен және әлеуметтік әріптестермен тығыз өзара іс-қимыл орнатты.

ӘЛЕУМЕТТІК ӘРІПТЕСТІК
Әлеуметтік әріптестік жүйесін дамыту Кәсіподақ қызметінің басым бағыттарының бірі болып табылады.
Салалық, өңірлік және аумақтық келісімдерді, сондай-ақ ұжымдық шарттарды жасасу әлеуметтік әріптестермен жүйелі өзара іс-қимылды қамтамасыз етуге, қызметкерлердің әлеуметтік кепілдіктерін кеңейтуге мүмкіндік береді.
Қазіргі уақытта жасалған келісімдердің жалпы саны – 128, оның ішінде:
• 2 салалық;
• 21 облыстық және республикалық маңызы бар қалалар деңгейінде;
• 105 аудандық және қалалық келісім.
Кәсіподақ құрылымына кіретін 8 738 ұйымның 8 716-сында ұжымдық шарттар жасалған. 
2025 жылға арналған ұжымдық шарттарда көзделген шығыстардың жалпы көлемі 15 519 113 110 теңгені құрады.
Ұжымдық шарттардың мазмұнын жетілдіру жөніндегі жүйелі жұмыс тараптардың нақты міндеттемелерін бекітуге және олардың іс жүзінде орындалуын қамтамасыз етуге ықпал етеді.

ЕҢБЕК ҚАУІПСІЗДІГІ ЖӘНЕ ЕҢБЕКТІ ҚОРҒАУ
Қызметкерлердің қауіпсіз еңбек жағдайларын қамтамасыз ету Кәсіподақ қызметінің басымдығы болып табылады.
2026 жылғы 1 қаңтардағы жағдай бойынша кәсіподақ құрылымдарының ықпалымен еңбекті қорғау жөніндегі 8 439 өндірістік кеңес құрылды (2024 жылмен салыстырғанда 130-ға артық). Техникалық инспекторлардың саны – 8 548 (өткен жылмен салыстырғанда 109-ға артық). Еңбек қауіпсіздігі және еңбекті қорғау мәселелері бойынша 4 894 инспектор (жалпы санының шамамен 68 %-ы) оқытудан өтті.
2025 жылы техникалық инспекторлар еңбек жағдайларына 5 037 тексеру жүргізді. Нәтижесінде 2 215 бұзушылық анықталып, оның 2 018-і жойылды.
Сонымен қатар жүргізілген талдау нәтижесі  тексеру жұмыстарының қарқындылығы жеткіліксіз екенін көрсетті: 8 548 техникалық инспекторға 5 037 тексеруден келеді, бұл қоғамдық бақылаудың белсенділігі мен сапасын арттыруды талап етеді.
Есепті жылы 25 жазатайым оқиға тіркелді, оның ішінде:
• жеңіл дәрежедегі жарақаттар саны – 12;
• ауыр жарақаттар – 11;
• өліммен аяқталған жағдайлар – 2.
Ауыр және өлімге әкеп соққан жазатайым оқиғалардың болуы профилактикалық жұмысты күшейтуді және тәуекелі жоғары ұйымдарда нысаналы бақылауды арттыруды талап етеді.

КӘСІПОДАҚТЫҚ ОҚЫТУ
Кәсіподақтық оқыту – Кәсіподақ қызметінің стратегиялық бағыттарының бірі. Құзыреттерді жүйелі дамытуға бағытталған кәсіподақ кадрлары мен активін оқыту тұжырымдамасы кезең-кезеңімен іске асырылуда.
2025 жылы 116 954 адам оқытылды, оның ішінде:
• 44 515 кәсіподақ мүшесі;
• 13 866 бақылау-тексеру комиссияларының мүшелері;
• 18 494 кәсіподақ активі;
• 9 802 кәсіподақ ұйымының төрағалары;
• 30 277 келісу комиссияларының мүшелері.
Кәсіподақ тек кәсіподақ активін ғана емес, сондай-ақ әлеуметтік әріптестік тетіктерінің тиімділігін арттыру мақсатында жұмыс берушілер өкілдерін, келісу комиссиялары мен өндірістік кеңестер мүшелерін және техникалық инспекторларды оқытумен қамтуды қамтамасыз етеді.

АҚПАРАТТЫҚ ЖҰМЫС
Ақпараттық жұмыс – кәсіподақ ұйымын нығайтудың, кәсіподаққа деген сенімді қалыптастырудың және мүшелікке ынталандыруды арттырудың маңызды құралы. Қазіргі жағдайда ол ақпараттандыру функциясымен қатар стратегиялық, жұмылдырушы және имидждік міндеттерді де атқарады.
Ақпараттық жұмыстың негізгі мақсаты – кәсіподақ қызметінің ашықтығын қамтамасыз ететін, кәсіподақ мүшелерімен тұрақты кері байланысты жолға қоятын және қоғамдағы кәсіподақ қозғалысының беделін нығайтатын  бірыңғай ақпараттық кеңістікті қалыптастыру.
Ресми сайт пен әлеуметтік желілердегі парақшалар Кәсіподақ құрылымдарына ақпараттық міндеттерді жедел шешуге мүмкіндік береді.
Әлеуметтік желілердегі жұмысты жүйелеу үшін кәсіподақтың ресми парақшаларын жүргізудің бірыңғай стандарттарын айқындайтын регламенттер кешені әзірленді және енгізілді.
Бұқаралық ақпарат құралдарымен өзара іс-қимылды кеңейту, Кәсіподақ мүшелерімен кері байланысты күшейту және заманауи PR-технологияларды енгізу басым бағыттар қатарында сақталады.

ЖАСТАРМЕН ЖҰМЫС
Кәсіподақ құрамында 152 820-дан астам жас қызметкер бар, бұл жалпы мүшелер санының 25,4 %-ын құрайды.
Кәсіподақ жас ұстаздарды жан-жақты қолдап, олардың кәсіби өсуіне қолайлы жағдай жасауға басымдық береді. Кәсіподақтың барлық құрылымдарында Жастар ісі жөніндегі кеңестер құрылып, тұрақты түрде жұмыс жасайды.
Жастар республикалық байқауларға, форумдарға, фестивальдер мен конференцияларға белсенді қатысып, бастамашылдығын, шығармашылық әлеуетін және азаматтық жауапкершілігін танытуда.
Жас кәсіподақ белсенділері Кәсіподақтың Орталық комитеті мен Атқару комитеттерінің, сондай-ақ мүшелік ұйымдардың басшы органдарының алқалы құрамына кіреді.
Білім беру ұйымдарында еңбек жолын жаңа бастаған жас мамандармен кәсіподақ ұйымдарының жетекшілері жүйелі түрде кездесулер өткізеді.
Жыл сайынғы жазғы республикалық жастар лагері дәстүрлі шараға айналды. Оның жұмысына үздік жас педагогтер мен Кәсіподақтың Жастар кеңесінің мүшелері қатысады.
Лагерьдің негізгі мақсаты – кәсіподақ қозғалысындағы жастар қанатының көшбасшыларын даярлау және жастар арасында патриоттық құндылықтарды нығайту.
Лагерь бағдарламасы аясында жастар үшін өзекті бағыттар бойынша семинарлар, тренингтер, коуч-сессиялар және тимбилдингтер өткізіледі.


ГЕНДЕРЛІК САЯСАТ
Әйелдер Кәсіподақ мүшелерінің 74,6 %-ын құрайды. Гендерлік саясат кәсіподақ органдарының қызметінде теңдік кепілдіктерді нығайтуға, әйелдердің еңбек құқықтарын қорғауға және кәсіподақ құрылымдарында әйелдер көшбасшылығын ілгерілетуге бағытталады.
Осы орайда республикалық және өңірлік деңгейлерде құрылған Еңбекші әйелдер істері жөніндегі комиссиялардың рөлі ерекше.
Әйелдердің қоғамдық өмірге белсенді қатысуын кеңейту мақсатында жүйелі түрде конкурстар, форумдар, конференциялар мен арнайы бағдарламалар ұйымдастырылады.
ХАЛЫҚАРАЛЫҚ ЫНТЫМАҚТАСТЫҚ 
Қазіргі жағдайда кәсіподақтар арасындағы халықаралық ынтымақтастық пен өзара іс-қимылдың маңызы артып келеді. Салалық кәсіподақ халықаралық деңгейде: 
· 180 елдің білім кәсіподақтарын біріктіретін Білім Интернационалы (EI);
· 56 елдің білім кәсіподақтарын біріктіретін Еуропалық кәсіподақтың білім комитеті (ETUCE); 
· 11 елдің кәсіподақтарын біріктіретін Түркі тілдес мемлекеттерінің халықаралық кәсіподақтар бірлестігі (UAESEB) қатарына кіреді.
Халықаралық ынтымақтастық кәсіподақтар арасындағы өзара іс-қимылды жүйелі түрде дамытып, үздік тәжірибелермен алмасуды, бірлескен ұстанымдар мен ортақ шешімдерді әзірлеуді қамтамасыз етіп, қазіргі заманғы сын-қатерлер жағдайында кәсіподақтық бірлікті нығайтуға ықпал жасайды.


Қазақстандық оқу-ағарту, ғылым 
және жоғары білім қызметкерлері 
салалық кәсіподағының 
Орталық комитет аппараты

